
ချက်ခြင်းထုတ်ပြန်ရန် 
မတ် ၆ ရက်၊ ၂၀၁၉ 
 

မြန်မာနိုင်ငံအတွင်း ငြိမ်းချမ်းရေးတွင်ပါဝင်ပံ့ပိုးပေးနေသော အမျိုးသမီးများအတွက် အမေရိကန်ကဂုဏ်ပြုဆင်နွှဲခြင်း 
  
ရန်ကုန်။ ။ မြန်မာနိုင်ငံဆိုင်ရာ အမေရိကန်သံအမတ်ကြီးမာစီရယ်နှင့် အမေရိကန် နိုင်ငံတကာဖွံ့ဖြိုးရေး အေဂျင်စီ ဌာနေညွှန်ကြားရေးမှူး 
ထရီဆာမက်ဂီ တို့သည် မြန်မာနိုင်ငံအတွင်း ငြိမ်းချမ်းရေးတွင် ပါဝင်ပံ့ပိုးနေသော အမျိုးသမီးများအတွက် ဂုဏ်ပြုဆင်နွှဲခြင်း 
အခမ်းအနားတစ်ခုကို “ငြိမ်းချမ်းရေးတွင် ပါဝင်ပံ့ပိုးပေးနေသောအမျိုးသမီးများ” ပုံကားချပ်များ စီမံကိန်းအကြောင်း ရှင်းလင်း 
တင်ပြခြင်းဖြင့် မတ်လ ၆ ရက်က ဧည့်ခံဆင်နွှဲခဲ့ပါသည်။ မီလီယာဟိုတယ်တွင်ကျင်းပသော ယင်းအခမ်းအနားကို အရပ်ဘက် 
အဖွဲ့အစည်းများ၊ ငြိမ်းချမ်းရေးတွင် ပါဝင်ဆောင်ရွက်နေသော ပုဂ္ဂိုလ်များ၊ အလှူရှင်များနှင့် သတင်းထောက်များ တက်ရောက်ခဲ့ 
ကြပါသည်။  
 
ငြိမ်းချမ်းရေးတွင် အမျိုးသမီးများ အဓိပ္ပာယ်ပြည့်ဝစွာ ပါဝင်ပံ့ပိုးပေးခြင်းဖြင့် ငြိမ်းချမ်းရေး သဘောတူညီချက်တစ်ခုသည် 
ရေရှည်တည်တံ့သော ငြိမ်းချမ်းရေးကို ပိုမိုဦးတည်စေသည့်အကြောင်း လေ့လာချက်များကဖော်ပြကြပါသည်။ ဤပုံကားချပ်များတွင် 
အဖွဲ့အစည်း ၃၈၀ ကျော်ပါဝင်ကာ အမျိုးသမီးများ၏ ကျွမ်းကျင်ရာနယ်ပယ်များကိုလည်း ဖော်ပြထားပြီး အမျိုးသမီးများပါဝင်သော 
ငြိမ်းချမ်းရေးနှင့်ဆက်နွယ်သည့် လှုပ်ရှားဆောင်ရွက်မှုများတွင် ရှေ့ဆက်အကောင်အထည်ဖော် ဆောင်ရွက်နိုင်မည့် ခြေလှမ်းများ 
ကိုလည်း ပံ့ပိုးပေးထားပါသည်။ ငြိမ်းချမ်းရေးဆွေးနွေးပွမျဲားနှင့် မြန်မာနိုင်ငံ၏ငြိမ်းချမ်းရေး ကြိုးပမ်းအားထုတ်မှု ပိုမို အားကောင်းစေရေး 
ဆောင်ရွက်ရာတွင် အမျိုးသမီးများ ပါဝင်လာစေရေးအတွက် ဤပုံကားချပ်များတွင် ပါရှိသော အချက်အလက်များကို အသုံးပြုရန် 
ငြိမ်းချမ်းရေးတွင် ပါဝင်ဆောင်ရွက်နေကြသော ပုဂ္ဂိုလ်များကို သံအမတ်ကြီးမာစီရယ်က တိုက်တွန်း ပြောကြားခဲ့ပါသည်။ 
“မြန်မာနိုင်ငံအတွင်း ငြိမ်းချမ်းရေးဖြစ်စဉ်အတွက် အားပေးကူညီဖို့ အမေရိကန်ပြည်ထောင်စုက သန္နိဋ္ဌာန် ချထားပါတယ်။ 
ပိုမိုကောင်းမွန်တဲ့ ငြိမ်းချမ်းရေးအတွက် လူတွေအများကြီး အချိန်အတော်ကြာ ဆောင်ရွက်ခဲ့ကြပြီးဖြစ်သလို ကိုယ်ကျိုးစွန့်  အနစ်နာလည်း 
ခံခဲ့ကြပြီး ဖြစ်ပါတယ်။ ဒီပုံကားချပ်မှာပါဝင်တဲ့ အချက်အလက်တွေဟာ တရားဝင်ဆွေးနွေးပွဲတွေမှာဖြစ်စေ၊ အလွတ်သဘော 
ဆွေးနွေးပွဲတွေမှာဖြစ်စေ လူတွေပိုမိုပါဝင်လာစေန်ိုင်ရေးကို အထောက်အကူပြုပြီး ကျွန်တ်ာတို့အားလုံးမြင်တွေ့ရဖို့ မျှော်လင့်နေတဲ့ 
ငြိမ်းချမ်းရေးအတွက် အထောက်အကူ ဖြစ်မယ်လို့ ကျွန်တော် မျှော်လင့်ပါတယ်” ဟု သံအမတ်ကြီးကပြောပါသည်။  
 
တိုင်းဒေသကြီးနှင့် ပြည်နယ် ၁၄ ခု အားလုံးတွင် အမျိုးသမီး ၆၇၀ ဦးသည် ငြိမ်းချမ်းရေးတွင် ပါဝင်ပံ့ပိုးပေးလျက်ရှိကြောင်း အမေရိကန် 
နိုင်ငံတကာ ဖွံ့ဖြိုးရေးအေဂျင်စီ၏ ကမ်းလက်အစီအစဉ်နှင့် Nonviolent Peaceforce တို့ပူးပေါင်းဆောင်ရွက်သည့် စီမံကိန်းအရ 
သိရှိရပါသည်။ “ဒီပုံကားချပ်တွေဟာ ငြိမ်းချမ်းရေးဖြစ်စဉ်မှာ အမျိုးသမီးတွေရဲ့ပူးပေါင်းပါဝင်မှုဆိုတာထက် ပိုပြီးအထောက်အကူ 
ပြုပါတယ်။ စီးပွားရေးနဲ့ ဒီမိုကရေစီ ပြုပြင်ပြောင်းလေဲရး ရှေ့ဆက်ဖော်ဆောင်ရာမှာ အမြင်ရှုထောင့်အားလုံးကနေ အမျိုးသမီးတွေ 
ပါဝင်နိုင်ဖို့ အထောက်အကူပစ္စည်း တစ်ခုလည်း ဖြစ်ပါတယ်” ဟု ထရီဆာမက်ဂီက ပြောပါသည်။  
 
အခမ်းအနားတွင် ငြိမ်းချမ်းရေးနှင့် လုံခြုံရေးဆိုင်ရာ ကိစ္စရပ်များအတွက် နောက်ထပ်ခြေလှမ်းများနှင့်ပတ်သက်သော စကားဝိုင်း 
ဆွေးနွေးပွဲ တစ်ခုလည်းပါဝင်ခဲ့ပါသည်။ သံလွင်ပြည်သူ့ရေးရာမူဝါဒလေ့လာရေးအဖွဲ့၊ တိုင်းရင်းသားလူမျိုးများရေးရာစင်တာ၊ 
ငြိမ်းချမ်းရေးအတွက် ကျား၊ မ တန်းတူရေး မဟာမိတ်အဖွဲ့နှင့် မြန်မာနိုင်ငံ ကျား/မ ရေးရာ လေ့လာရေးသိပ္ပံ အဖွဲ့တို့မှ ကိုယ်စားပြု 
ပုဂ္ဂိုလ်များက ပြည်ထောင်စု ငြိမ်းချမ်းရေးညီလာခံတွင် ဆွေးနွေးလျက်ရှိသည့် ကဏ္ဍခေါင်းစဉ် ၅ ခုအပေါ်အခြေခံကာ မူဝါဒ 



အကြံပေးချက်များဖြင့် ဆွေးနွေးတင်ပြခဲ့ကြပါသည်။ ယင်းစကားဝိုင်းဆွေးနွေးပွကဲို မြန်မာ့မဟာဗျူဟာနှင့် မူဝါဒလေ့လာရေးအင်စတီကျူမှ 
ဒေါကတ်ာ ဆုမွန်သဇင်အောင်က သဘာပတိပြုလုပ်ခဲ့ပါသည်။ 
 
ပုံကားချပ်များကို မြန်မာနိုင်ငံအတွင်း ငြိမ်းချမ်းရေးတွင်ပါဝင်ပံ့ပိုးပေးလျက်ရှိသည့် အမျိုးသမီးများနှင့်စပ်လျဉ်းသော အခြား အချက် 
အလက်များနှင့် အတူ အင်တာနက်စာမျက်နှာ https://ispmyanmarpeacedesk.com မှတစ်ဆင့် အွန်လိုင်းတွင် အီလက်ထရောနစ် 
မိတ္တူရရှိနိုင်ပါသည်။ 
 

### ပြီး ### 

https://ispmyanmarpeacedesk.com/

